
				এই পাতাটির মুদ্রণ সংশোধন করা প্রয়োজন। 
মাখ, ১৩১৭। বিচিত্র পিতৃকুলানুরাগ। ৬৬৭,
লইয়া, যুদ্ধে প্রবৃর্ত্ত হইলেন। দুইদিলে তুমুল সংগ্রাম বাধিয়া উঠিল, দেখিতে । দেখিতে বহু সেনা হত ও আহত হইয়া পড়িল; শোণিততরঙ্গে রণভূমি প্লাবিত ।
হইয়া গেল। কিন্তু প্রথমতঃ কোনও পক্ষেরই জয়পরাজয় নির্ণীত হইল না। অবশেষে মেঘাবৎবংশের ভাগ্য প্রসন্ন হইল-বিজয়লক্ষ্মী পরমারকুলের প্রতি বিরূপ হইয়া বেইগুসম্প্রদায়ের অঙ্কশায়িনী হইলেন। বেইগুরাজকুমার সম্মুখযুদ্ধে ভগিনীপতির শিরচ্ছেদ করিয়া পিতৃকুলের সন্ত্রম রক্ষা করিলেন। পরমার সেনাদল
প্রভুর মৃত্যুদর্শনে সন্ত্রস্ত ও ছত্রভঙ্গ হইয়া ইতস্ততঃ পলায়ন করিল।
এই ঘটনার অব্যবহিত পরেই বেইগু-সামন্ত সদলবলে সেইস্থানে আসিয়া ।
উপস্থিত হইলেন এবং পুত্রের দ্বারাই স্ববংশের কলঙ্ক বিদূরিত হইয়াছে দেখিয়া যৎপরোনাস্তি,আনন্দ অনুভব করিলেন । তিনি সত্বর একজন অনুচরের দ্বারা সেই সুসংবাদ অন্তঃপুরে স্বীয় কন্যার নিকটে পাঠাষ্টয়া দিলেন। মেঘাবৎ-নন্দিনী তাহাতে বিচলিত হইলেন না-তথাবিধ হৃদয়-বিদারক শোক-সংবাদেও অশ্রুবিসর্জন করিলেন না। পরন্তু স্বামীর জীবন-বিনিময়ে পিতৃকুলের মর্যাদা রক্ষিত পাইয়াছে শুনিয়া তিনি প্রীতির চিহ্ন প্রকাশ করিতে লাগিলেন। তিনি তৎক্ষণাৎ বেশ পরিবর্তন করিলেন--সীমান্তে সিন্দুর, ললাটে গঙ্গামৃত্তিকার তিলক ও কণ্ঠে তুলসীমাল্য ধারণ করিয়া সতীবেশে সজ্জিত হইলেন এবং অনুচরী সহচরীদিগের সহিত দ্রুতগতি দুর্গপ্রাঙ্গণে পিতৃ-সমীপে আসিয়া দর্শন দিলেন। বেইগুরাজ, দুহিতার - সেই সহমরণের বেশ দর্শন করিয়া বিস্মিত বা দুঃখিত হইলেন না অথবা তাহার মুখমণ্ডলে কোনও বিষাদের লক্ষ্মণও প্রকাশ পাইল না। তিনি জানিতেন, রাজপুত রমণীরা যেরূপ পিতৃকুলানুরাগিনী, সেইরূপ পতিপরায়ণ পতিগতপ্রাণী । পিতৃবংশের অপমাননা যেমন র্তাহাদিগের অসহ্য, পতির বিয়োগযাতনাও তেমনই অসহনীয়। স্বামীর অবিদ্যমানে কখনও কোনও রাজপুতনারীই জীবনধারণে সমর্থ নহেন। অতএব জামাতার মৃত্যুদর্শনে তাহার কন্যাও যে সেই পথাবলম্বিনী হইবেন-পতির শবদেহ ক্রোড়ে লইয়া জলচ্চিতায় প্রাণবিসর্জন
করিবেন, তাহাতে আর বিচিত্রত কি ? সামন্তরাজ দুহিতার সতীবেশে ও ভাবী । আত্মত্যাগ-সঙ্কল্পে বিষন্ন হইবার কোনও কারণ দেখিতে পাইলেন না । তিনি ।
প্রফুল্লমুখে তঁহার সেই সহমরণ কার্য্যে সহানুভূতি প্রদৰ্শন করিলেন।
অচিরকাল মধ্যেই সামন্ত-পত্নীর ইচ্ছানুসারে চম্বল ও বামুনা নদীর সঙ্গম- , স্থলে প্রভূত চন্দনকাষ্ঠ, কার্পাস, ঘূত ও ধূপ, ধূনা, গুগগুলাদি গন্ধদ্রব্য আনীত ও :
অদ্বারা এক প্রকাণ্ড চিত রচিত হইল। সতী-শিরোমণি পরমান্ন-মহিষী সহচরী

